
Somerset Hast, 18 June, 1883.
My Lords,
1 was instructed by the Municipal Notice of the 23 ult. by wanting an Overseer for the location. Therefore I can say that 1 am one of the tenders of that situation if possibly can.
1 am dear Sirs
yours truly
Obedient Servant,
WILLIAM MBENYA.
Lencwadi siyitabata kwi koranti yase Somerset East. Izi- meko ngendlelana emfutshane zezi. Kwakufuneka umntu wokongamela ilokeshoni yase Somerset East. Lendawo ke yaziswa epepeni. U William Mbenya ngomnye owabalela kwizipata mzi wase Somerset, efuna ukunyulelwa kulo ndawo. Umoya owamqubayo ukuba ati emnyama abe ngoti ufuna indawo leyo siyawuncoma. Nokuba wenze ngabom na, lencwadi yabalwa ngohlobo olwaneleyo ukuhlekisa sonke isizwe esisoma isi Ngesi. My Lords! Bravo! Mbenya ! Bravissimo! Ngapambi koku besiba u My Lord usetyenziswa xa kusingiswa kwiqela lamatshawe ekutiwa zi Earl Pesheya. Apa e South Africa akuko mambane ingabizwa ngolu hlobo. By wanting— singakanyiselwa kwangu mbali malungana nokuhlanganiswa kwala mazwi mabini. I am one of the tenders—f possibly can. Yours truly Obedient Servant. Koku kumiswa—ngesisiti kukwapulwa kwenteto ye Nkosazana, esiti tina kubangele ukuba incwadi yomzalwana ivakaliswe kwimbombo zone zesi- bakabaka. Lencwadi ngeyisifundisa sonke umoya wokululama, nokuzidela. Ukuba u William Mbenya ubeke wayinika tile ungumhlobo wake ukuba ake ayikangele ngesingahlaziswanga isi Ngesi sake. Siya qokela siti: Two heads are better than one even if the other be a sheep’s head ; xa sihlaziyayo : intloko ezimbmi zigqitile kwenye nokuba enye yeyegusha. Siva ukuba lo mhlobo wetu sisityudeni sama Latini. Wosivisisa ke xa siti, ne sutor ultra crepidam.


FORT PEDDIE.
(Ivela kumbaleli wetu.')
Ngomhla wamashumi mabini ananye kuyo lenyanga engu June besinentlanganiso yazo zonke i Titshala zesiqingata salapa e Ngqushwa. Olusuku Iwafika Iwadibanisa izinto ezininzi, kodwa esona sizeka bani sayo lengqungqutela yayi lusuku Iwentlanganiso ekutiwa yi—D'Urban Teachers' Mutual Improvement Society.
Lentlanganiso isandukudalwa ngo February 16th kulonyaka. Ayikete o Titshala bodwa, wonke ofuna ukuzamela pambili uvunyelwe ukuba angene.
Ngalemini enkulu yayi zizileso, nezifundo zentloko (Recitations) izileso (Readings) yaba ngaba:—
Mr. Wm. Mjokozeli	TeacherNewtondale. D’Urban. Gwalana.
Gcebula.
Damdam.
Cisira.

„ Samson Malimba	„
„ Enoch Mpahla	„
(RECITATIONS.)
Mr. Alfred Sulilo	Teacher
„ Solomon Maqina	„
„ Wm. Maqina	„
Kute kuba iminile yayibe yokuvalwa kwezikula kwenziwa kuqala i tea, kwalandela ukunikwa kwamabaso kwintsapo zase D’Urban. Emva kwawo intlanganiso leyo ye Teachers.
Ngexesha elidluleyo besike segqabagqaba ngaso esisikula sentombi sentombi salapa e Ngqushwa. Sisenento eninzi yokuteta ngaso, sifuna namhla ke sinibonise umsebenzi omhle owenziwe zezintombi.

Ukunikwa kwamabaso kube ngoluhlobo njengokusebenza kwabo.
HEALD TOWN.
1. [bookmark: bookmark0]Hanah Zuma
2. [bookmark: bookmark1]Lizzie Mateta
1st prize General progress
2nd prize „	„
Class I.
,,     ,,


Class II.
,,   ,,
Class I.
Class II.

(Ivela kumbaleli)
Akufuti ukuvakala kwale ndawo kwelipepa lohlanga, kangangoko bekufanele. Andikukanyeli ukuba kwezinyanga zigqitileyo ivakele xa bekuxoxwa langxoxo ka Mr. M.P. Ziko izinto zona ezizezinye engavakaliyo ngokwaneleyo ngazo. Le yokuvalwa kwesikolo yenye.
Manditi sivalwe esisikolo ngolwesine ngombla 14 June.
Site sakuba singene isikolo luzitabatile usapo indawo zalo, namadodana, nentombi ezi zilungiselela ubutitshala, bavunyelwa nabahlobo ukuba bangene. Kute mayelana nexesha leshumi elinanye sabona engena umpati wesimnari, (Governor of Institution) u Rev. Wm. Holford. Akungena zapitizela i Titshala kanti kufunwa amapepa. Sibone umpati sikolo efunda kwelinye lamapepa ngenqubo ye class ezipambili entsatsheni, egqibileke upose amazwi u Mr. Holford, walandelisa u Mr. Lightfoot umpati wesikolo.
Enye ke into eyenzekayo ndoyiyeka, ndigqitele ekutini: Kwapunywa ke apo kwayiwa kwizindlu zase simnareni ngumlisela nomtinjane lo ufundayo, kuyakuxelwa okwabo ukuquba, yalandela nenxenye yezihlobo. Kungenwe kulo ndlukazi inkulu abati yi- “ Lecture Hall,” baqala ukuxelelwa abafundi ukuquba kwabo eluviweni.—Zintatu ke i class. Kweyokuqala intloko ibe ngu: Wm. Mtembu, wase Natal. Kweyesibini ibe ngu Cleopas Kunene, kwawase Natal. Kweyesitatu, ibe ngu Miss Caroline Ntsiko wase Qugqwala. Ke ningabi nina bafundi le class yeyentombi zodwa, ixubile, eyona nto ininzi ngamadodana. Siyicacisa lendawo ukuze abafundi bangaposisi, kuzo zonke ezi class ziko intombi.
Kwaba mnandi ukubonela ukunyuka kwabenyukayo, abangezanga kukaba utuli lwase Heald Town bona. Enye impi yona sayibona ukuba ingafanela ukucazwa ngendlela esaka nati oko sasisese skolweni sayalwa yindoda endala ngayo. Yati londoda: “ Maboyisi ningabbali zizinkwa niyeke ukufunda.” Injalo ke enye impi ilibele “ zizinkwa.”
Kubuye kwakona u Mr. Holford, no Mr. Lightfoot baposa amazwi okuyala besingisa kumlisela nomtinjana. Kwapunywa, yekake ukusinga emahasheni.
Into esayipaula yambi tina basemzini, kwakuko aba Fundisi abantsundu bebabini, akuzange kusingiswe nakumnye ukuba apose nelimdaka. Le ke yintlanganiso yabantu abantsundu, noko sasiba tina kungalunga kugqibele nokuba kucelwe wamnye kubo: Siteta uluvo Iwabo bonke abantsundu ababeko. Semkake yona lento isiranisa. Kwabanjalo esakubonayo, akufuneki sitete ngapezulu. Abatanda ukwazi sovulwa kwakona ngolwe-Sine, ngomhla wa 25 ka  July.


1. [bookmark: bookmark2]Jane Ngwekazi 1st prize General progress
2. [bookmark: bookmark3]Mary Toyce 2nd prize „	„
Scripture Prizes.
1. [bookmark: bookmark4]Charlotte Msindwana	1st prize
2. [bookmark: bookmark5]Jane Ngwekazi	2nd prize
Sewiny Prizes.
1. [bookmark: bookmark6]Hannah Zuma	1st prize.
2. [bookmark: bookmark7]Mary Sobinta	2nd „
3. [bookmark: bookmark8]Emily Ncuka	3rd „
General prize for diligence and improvement in House work.
Harriet Mpahla.
Eloke lelokuqubela pambili, nokukutala endlwini.
Bible Class.
Mary Jane Booi.
Lomsebenzi siwenjenje sifuna ukuba opi napi abone umsebenzi wokufundisa intsapo ukuba mhle kwawo. Izinto esazibonayo ngobo busuku ezenziwa zizandla zezintombi ngokwazo zasimangalisa tina babeko. Izinto kanjalo ababeviwa kuzo sazibona, nemibuzi yayi qatana. Umntu ofuna ukuza kuzingqinela ngokwake siya mmema ngo July 23, siza kuvula izako ezitsha, eziya beseke sazikankanya kwi Sigidimi esidluleyo. Nabafuna ukutumela abantwana babo kusa vulekile, kodwa ubudala babo mabu ngabi ngapezulu kwe 16 or 18 years. Siya kuvulwa isikula ngalomini. Hai ubuhle bako zwendini lase Ngqushwa.
U-REV. DE. SOMERVILLE ungene emkombeni esinga pesheya ngo July 10. Isifo esike sambamba e-Vusta (Worcester) sibange ukuba angazifikeleli zonke indawo awayeba wozifikelela kwelo lase Ntshonalanga. Ngamana waba ndlela ntle.
E-BENSONVALE—Lo ngumlanjana ose Gqili. Unexesha unesikolo sokufundisa udodana. Asizanga savakala kodwa. Amalinga ngoku sele bufezwa okusenza isikolo esinegama. Sekufunyenwe u Mr. George Baker (unyana) no Mr. Caleb Mahlutshana ukuba babezititshala zaso. Asibantu batsha ke kulo msebenzi kuba bake banexesha befundisa, ngokwa mkelekileyo, udodana e Nxukwebe. Izakiwo ziyandiswa. Ngamana yacuma i-Bensonvale.

